
A traducion ao galego de bolo’bolo, un libro singular ¢ non
demasiado cofiecido (cando menos no noso ambito linguistico-cultural),
publicouse no ano 2016 en Axoduxere, unha editorial especializada na
publicacion de ensaios e daquela ainda relativamente nova. O autor do texto
¢ Hans Widmer, un escritor suizo cunha obra literaria bastante ampla na que
figuran mais de vinte titulos, entre ensaios € novelas.! Este ensaio, como outros
dos seus libros, asinao cun pseudénimo, p.m., que se corresponde coas iniciais
mais habituais na guia telefénica de Zarich. Tratase dun texto do ano 1983, que
se refire en consecuencia a realidades tales como a Union Soviética ou o bloque
comunista. En relacion con isto, permitinme a licenza —coido que xustificada
polas propias caracteristicas do texto— de modernizar algunha referencia
puntual que resultaba anticuada, para poder manter asi o ton humoristico do
orixinal, que doutro xeito non funcionaria. Isto, con todo, presenta o problema
de dar lugar a un certo anacronismo. Un exemplo deste proceder ¢ a frase
«Towhuae legt ein neues Band ein» (p. 65). A traducion literal seria: « Tawhuac
mete outro casete/ cintay, pero substituin este Gltimo termo por “cedé” (p. 80).

A pesar da sua antigiiidade, é un libro que, neste tempo de crise
ecoloxica e sistémica, resulta moi actual (mesmo diria que mais que cando se
escribiu). E unha obra non moi extensa, con frases curtas e unha sintaxe mais
ben sinxela, pero, a0 mesmo tempo, tratase dun texto bastante peculiar cunhas
caracteristicas moi particulares e propias; neste senso a stia traducion ofreceu
algunhas dificultades que vou describir a continuacion.

Produce a este respecto un certo arrepio volver sobre unha traducion
realizada hai xa tempo (cando non tifia tanta experiencia na profesion, compre
tamén dicilo); un texto xa publicado e que daquela non se pode modificar. Alén
de calquera teoria sobre a traducion mais ou menos elaborada que se poida
enunciar, percibo esta (a literaria, en particular) como algo bastante simple,

1 https://de.wikipedia.org/wiki/Hans Widmer_ (Autor)

pero a un tempo tamén moi complexo: como unha tarefa de escoita atenta, a
escoita dunha voz allea. Coido que, mais ou menos, fun quen de escoitar o texto
e de trasladar ese ar que o enchoupa e que dalgin xeito poderiamos dicir que
constitile a sia esencia; o ton irénico, comico, ¢ o ritmo das frases en aleman
paréceme que resoan, en lifias xerais, no texto en galego. Falando en concreto
do ritmo (porque s veces € certo que as frases tefien unha “musica” ou un ritmo
moi marcado), vou dar un exemplo co que non estou demasiado satisfeita e que
agora, sen dubida, traduciria doutro modo. O autor fala ao principio do texto
de tres tratos que a «maquina planetaria de traballo» estabelece coa xente,
coa poboacion mundial: os tratos A, B e C. O trato A seria o que se realiza
coas persoas que se atopan no mais alto da xerarquia social: «Was ist der
A-Deal? [...] Die lockere Neon-Zen-Kokain-Lebenskunst? Einfamilienhaus-
Volvo-Kinder-Bernhardiner? Drogen-Selbstmord-Depression?» (p. 25). Estas
frases consisten case que nunha enumeracion, posuen un ritmo repetitivo que
non ¢ casual, senén que estd a transmitir algo: se cadra o ritmo da mesma
maquina planetaria de traballo, que nos fornece de bens, mais a cambio de
que? A enumeracion acaba, como respondendo a esta pregunta, con «Drogen,
Sebstmord, Depression».

A traducion ao galego deste fragmento € a seguinte: «Que é o trato
A? O relaxado saber vivir de nedn, zen e cocaina? Casa unifamiliar, volvo,
nenos, San Bernardo? Drogas, suicidio, depresion?» (p. 40-41). O problema
aqui vén dado pola segunda frase (marcada en letra grosa). Se puidese agora
revisar a traducion, pofieria, no canto de “saber vivir”, “arte de vivir”. “Arte
de vivir” ¢ un concepto, coido, habitual entre nds, que evoca o mesmo que
“Lebenskunst”; ten unha resonancia sensitiva, mesmo pracenteira, moi distinta
a de “saber vivir”, que remite a algo mais funcional ou utilitario. No canto de
“relaxado”, traduciria “despreocupado”. A frase quedaria enton formulada do
seguinte xeito: «A despreocupada arte de vivir de neon, zen e cocainay.

Con todo, esta segunda oracion rompe co ritmo repetitivo do
paragrafo no orixinal. A lingua alema permite facer aqui algo que non ¢ posibel
trasladar sen mais ao galego: a través dos guidns constriiese unha enumeracion,
pero, a0 mesmo tempo, as palabras que se atopan ao inicio desta enumeracion
cualifican, determinan a ultima. Para poder trasladar o que aqui se expresa,
en galego estamos obrigados a empregar unha perifrase e a introducir unha
preposicion, o que implica necesariamente que se rompa a estrutura da oracion
en aleman. Asi a todo, o ritmo repetitivo segue a existir na version en galego,
pero introducese mais amodo; soa diferente, pero resulta tamén acaido.

Outro exemplo dunha oraciéon cun ritmo mais ben repetitivo ¢
a seguinte: «Sachunkenntnis, Unabhéngigkeit, Unbekiimmertheit sind ihr
wichtigster Beitragy» (p. 144). Isto traduciuse do seguinte modo: «A falla
de cofiecementos especializados, a independencia, a despreocupacion son a
sua achega mais importante» (p. 155). “Sachunkenntnis” trasladouse como
«falla de cofiecementos especializadosy, co cal se perde este ritmo repetitivo
da oracion orixinal. Aqui pecouse, diria, dun exceso de literalidade, porque
se ben ¢ certo que “Sach” significa en principio “especializado”, pode tamén
referirse en ocasions a un “estado de cousas”. Unha lectura mais atenta que
tefla en conta o contexto amodsanos que o significado de “Sach” ¢ mais ben

este ultimo (estase a falar dunha persoa estranxeira que chega a unha vila que
non ¢ a stia e descofiece como funciona ali todo); non se trata, daquela, tanto
dun cofiecemento técnico ou especializado. Poderiase, xa que logo, traducir
“Sachunkenntnis” simplemente por “descofiecemento”, o cal daria lugar a
unha oracion cun ritmo repetitivo moito mais marcado.

Como se pode observar, revisando esta traducién despois de
varios anos, encontrei varias cousas que agora resolveria doutro xeito. E esta
frustracion de volver a algo xa feito e publicado co que non acabo de estar
moi satisfeita é o que me fixo pensar nesta angueira de traducion como unha
especie de procura utdpica de algo que nunca se da atinxido de todo, como
menciono no titulo do artigo, mais tamén € certo que coa experiencia se vai
afinando bastante o ouvido, e isto resultoume tamén moi evidente ao volver
sobre un traballo pasado.

Vou aproveitar esta mencion da utopia para referirme de novo ao
contido do texto. Xa unha primeira ollada que lle botemos ao titulo do libro
(que € iso de bolo ’bolo?) amobdsanos que esta é unha obra pouco convencional,
un texto que se sitlia nas fronteiras da ficcion, pero que non € unha novela; non
hai nel uns personaxes, nin unha accién, senoén que se describe un escenario
ficticio. Tratase dunha utopia, mais unha utopia tamén bastante peculiar, sobre
todo polo seu punto de vista multicultural: parte da idea de que o mundo actual
vai camifio da catastrofe; primeiro describe como é o mundo no presente (dos
anos oitenta), a situacion na que se atopa, e logo ofrece unha alternativa ao
actual modelo socioecondémico. Porén, malia a seriedade do tema, no fondo
hai en todo isto que Hans Widmer nos propén moito de xogo, entre o ludico e
o grave (de feito, por veces non se sabe moi ben onde esta o linde entre o que
debemos tomar en serio € o que non). E isto pode apreciarse no mesmo titulo
bolo’bolo, que é o nome que recibe o mundo nesta utopia. Xa desde o punto
de vista tipografico, a palabra resultanos estrafia, allea, coa sua duplicacion
de palabras e a apostrofe no medio: non ten nada que ver co galego. Isto ¢é asi
porque unha das caracteristicas deste mundo utdpico é precisamente a existencia
dunha lingua comun a toda a humanidade, asa ‘pili, un idioma utopico, que s6
existe na ficcion literaria. En realidade, non se pode dicir que sexa unha lingua
propiamente dita, senén mais ben un codigo basico consistente nunha listaxe
de termos, unha especie de lingua franca moi simple na que todos os seres
humanos nos entenderiamos a un nivel moi elemental (véxase anexo 1).

Como se pode observar no anexo, cada un destes termos represéntase
cun signo que ten unha certa fasquia chinesa, pero non existe unha escrita
propiamente dita: 0 nome que se atopa a carén do signo indica s6 a pronuncia
da palabra en cuestion. Na listaxe aparece tamén o significado de cada un dos
conceptos, que se traduciron ao galego dun xeito bastante literal (véxase anexo
2).

Porén, malia a pretension de universalidade, o certo ¢ que esta
lingua universal inventada esta fortemente condicionada pola lingua propia
do autor e na que escribe o texto. O autor escolleu xusto estas palabras porque
non se asociaban en aleman a nada concreto, pero, ao trasladar isto ao galego,
a cousa non funciona igual: para nds “bolo” si que significa algo (un pan). Por
tanto, no texto en galego introducese un elemento discordante con respecto

ao orixinal que, con todo, non resulta disonante: pon un punto de humor que,
coido, cadra ben co ton de brincadeira do texto.

Asi a todo, este idioma utopico e global esta condicionado polo do
autor noutro aspecto: a sta estrutura lingiiistica ¢ a do aleman. O texto explica
(p- 192) que coa apostrofe poden formarse palabras compostas, nas que o
primeiro termo determina o segundo: tal e como acontece no aleman, o que,
se callar, amosa o dificil que ¢ abandonar o propio punto de vista (inda que,
tamén € certo, esta € unha caracteristica que presentan outras linguas). Asi,
por exemplo, asa pili, que ¢ o nome deste idioma, ¢ unha palabra composta
doutras duas: pili, que ¢ “entendemento, ciencia, lingua”, e asa, que significa
“terra, humanidade”. Asa pili significa, xa que logo, “lingua universal”. Por
outra banda, a duplicacion dunha palabra designa un plural. Un bolo é unha
comunidade base, unha aldea; bolo bolo, o titulo do libro, significa daquela
“moitos bolos”, isto é, o0 mundo, que ¢é concibido como un conxunto de bolos
que se atopan interconectados.

Este termo, asa pili, non mudou na versiéon en galego, ao igual
que todos os outros termos que forman parte desta lingua: tratase dun idioma
autéonomo, independente do aleman e do galego. No entanto, precisamente
porque as suas caracteristicas morfoloxicas non se corresponden coas do galego
(a primeira palabra, como xa expliquei, determina a segunda), isto ocasionara
despois algliin pequeno problema ou incongruencia, que explicarei nun anaco.

Con respecto ao caracter ludico do texto, compre dicir que este esta
presente non s6 na concepcion ou na tematica do texto, senén na suia mesma
escrita. Xa comentei antes que se trata dun texto moi irdnico, cun humor
moi sutil, que eu, cando lin o libro por primeira vez, percibin como algo moi
idiosincratico, ¢ axifia me remitiu a un tipo de humor que tefio escoitado
en terras situadas mais ao norte, en rexions de fala alema. Un humor que,
con todo, poderia soar tamén moi retranqueiro, moi galego. Vou por algiins
exemplos nos que se pode apreciar este elemento comico.

No anexo 3 hai unha listaxe de bolos que se poderian atopar en
calquera gran cidade do mundo. Un bolo, como xa expliquei, ¢ unha comunidade
base, vecifianza ou aldea; tratase da comunidade na que un ibu (isto é, un ser
humano) vive con outros ibus. Cada bolo ten un nima determinado, ¢ dicir, un
modo de vida ou idiosincrasia que todos os ibus que nel residen comparten.
Os nomes dos bolos mencionados no texto describen este caracter concreto
do bolo en cuestion, e fano por medio dunha palabra composta por bolo e un
cualificativo: no texto en aleman, a palabra que cualifica colocase antes de
bolo (ao igual que acontece na lingua asa pili, como xa vimos; aqui no canto
dunha apostrofe hai un guion). Na version en galego inverteuse a orde, agas
nun caso: barbolo (o tnico, por outra banda, que na listaxe en aleman non leva
guiodn). Isto non € se cadra moi coherente coas caracteristicas de asa pili, pero
consideramos que a brincadeira presente aqui ia ser en moitos dos exemplos
dificil de manter de deixalo tal e como estaba no orixinal. Nalgins casos
limitamonos a trasladar o nome que habia no texto en aleman, pero noutros
casos, posto que era dificil conservar o xogo humoristico por ter invertido
a orde das palabras (Basket-Bolo, Istan-Bolo, Para-Bolo), inventamos nomes
novos, tentando darlles un certo toque chistoso. Outros termos son pequenas

adaptacions, por exemplo: High Tech-bolo/bolo-técnico (coido que o nome en
aleman funciona mellor), Bier-bolo/bolo-birra.

Falo aqui en primeira persoa do plural porque esta listaxe de
bolos foi en realidade unha creacion colectiva, que fixen en colaboracion cos
editores. Esta traducion non xurdiu a partir dunha proposta mifia, senén que
foi un encargo da editorial Axéuxere. Concibimos o traballo deste xeito: unha
vez que a mifia traducion estivo rematada, quedei cos dous editores ¢ lemos
todo o texto xuntos, parandonos nalgtins puntos conflitivos ou que presentaban
complicacions; esta foi a ultima lectura que se fixo da traducion e de ai saiu
a sua version definitiva. No caso da elaboracion destes termos que acabo de
mencionar, este modo de traballar foi moi interesante: ao tratarse dunha tarefa
fortemente creativa, o que a un non lle vira a0 maxin podiaselle ocorrer a
outro. Porén, noutros casos coido que enleou as cousas (algo que me resultou
evidente agora ao revisar o texto), porque esta lectura en comun non € igual que
a lectura que se realiza en soidade, mais concentrada. Asi, aceptei mudanzas
no texto que agora, ao volver relelo, decatome de que eran erroneas; a solucion
pola que eu optara nun primeiro momento tifia un sentido que os editores, que
non cofiecian o texto tan a fondo, non eran quen de percibir.

Por exemplo, na paxina 82 da version en aleman dise: «Weil das
ibu moglicherweise sehr eigensinnig ist (da es auch eigenartig und pervers
ist), braucht es auch sein Eigentum» (p. 82). Eu traducin esta frase do seguinte
xeito: «Como o ibu, seica, teima nos seus propios puntos de vista (posto que
tamén ten as suas propias peculiaridades e é perverso), precisa tamén da stia
propiedade» (p. 95). Nesta traducién quixen manter a repeticion de “propio”
presente no texto en aleman, algo que é se cadra discutibel, posto que en galego
a frase pode soar un pouco recargada, pero tamén ¢ certo que este fincapé no
“propio” ten aqui un sentido moi concreto.

Na revision conxunta decidiuse mudar esta oracion, € o resultado
foi o seguinte: «Como o ibu, seica, teima nos seus puntos de vista (posto que
tamén ten as suas propias peculiaridades e é perverso), precisa tamén da stia
propiedade». Eliminase daquela o primeiro “propio”, conservando igual o
resto da frase. No entanto, o Gnico sentido de redactar esta tal e como se fixo
era precisamente poder manter a repeticion da palabra “propio”. Doutro xeito,
seria mellor traducir (soa de feito moito mais natural en galego): «Como o ibu,
seica, ¢ teimudo (posto que ¢ tamén peculiar e perverso), precisa tamén da sua
propiedadey.

Dou outro exemplo. Algo do carécter ludico e un tanto absurdo
de bolo’bolo atopase no que se poderian denominar “xogos tipograficos”: a
ausencia de puntuacion (sexa punto ou coma) en momentos nos que deberia
existir, a union de palabras, o uso non convencional das parénteses, a supresion
de letras, a substitucion das letras por outros signos tipograficos, etc.:

NeueArmut (p. 35)
Selbstversorungsstrukturen (p. 64).

g nstigsten (p. 110)

umstelle (no canto de “umstellen”, p. 177)
Erg%onzungen (p. 177)

Jagerund (p. 184)
vorkomrnen (en lugar de “vorkommen”, p. 192)

En realidade, detras destes xogos non hai ningunha motivacion
clara, senén que son bastante arbitrarios. Por iso, os editores consideraron
que non se trataba de algo relevante, e que podian eliminarse na edicion en
galego, asi que se optou pola convencionalidade e se introduciu a puntuacion
ou a tipografia habitual nestes casos. No entanto, agora, revisando de novo o
texto, decateime de que, inda que estes xogos tipograficos poidan semellar nun
principio un pouco banais, algo moi secundario, son en realidade fundamentais
na concepcion do libro: precisamente na sta aparente falta de motivacion
atopase o seu sentido, a ruptura dun discurso loxico-lineal que ten moito que
Ver co espirito que move esta obra.

En relacion con isto, aparecen tamén no texto xogos con prefixos ou
con palabras compostas. Neste caso partense palabras aproveitando que estan
compostas por prefixos ou sufixos; a ruptura do discurso apdiase neste caso na
propia estrutura morfoléxica da lingua alema:

Unterent- wicklung (p. 15)
Ge-wehr (p. 16)
ge-schmacklos (p. 25)

Vor schlidgen (p. 36)

Ein schrinkung (p. 42)
macht- los (p. 48)

selbst- verstandlich (p. 50)
Raub- ziige (p. 87)
Agri-kultur (p. 93)

Nesta ocasion atopamonos aparentemente cunha dificultade
a maiores que non estaba nos exemplos anteriores, posto que, por seren as
caracteristicas do galego distintas as do aleman, ¢ complicado conservar estes
x0gos. En realidade, esta dificultade non seria tal, posto que se trata de novo dun
x0go bastante arbitrario, que tampouco ten unha xustificacion ou motivacion
moi clara (como acontece, por exemplo, nun autor como Heidegger), nin se
emprega dun xeito regular. Isto resulta inda mais evidente cando atopamos
outros exemplos nos que o corte se produce no medio dunha silaba: “Unzula
nglichkeit” (p. 51), “zahlenma ssig” (p. 56), co cal seria en realidade bastante
sinxelo reproducir o mesmo doutro xeito, aproveitando neste caso as propias
caracteristicas do galego. Tampouco aqui se mantiveron estes xogos. A unica
excepcion foi a palabra “Unterent-wicklung” (p. 15), que se traduciu por “sub-
desenvolvemento”, ainda que neste caso, ao ser a Unica palabra na que se
conservou, mantelo si que resultaba “iloxico”: o lector xa non sabe enton a que
aterse. A presenza habitual destes xogos creaba unha loxica que se rompe ao
aparecer agora s6 nunha tinica palabra.

Vou dar agora algins exemplos doutros xogos humoristicos que
aparecen no texto, neste caso non tipograficos, senon mais ben de caracter
semantico, e de como se trasladaron ao galego. Na paxina 139 do orixinal

falase por exemplo de «Enklaven und Exklaven» (p. 139). “Exklaven” é unha
palabra alema para a que nds non temos un equivalente: en galego non existe
“exclaves”. Con todo, a cita traduciuse como «Enclaves e exclaves» (p. 150);
deste xeito, a partir do texto en aleman, introduciuse outro xogo na version en
galego que mantén este ton humoristico constante na obra.

Tratase, en certo sentido, dunha licenza que nos permitimos (0s
editores ¢ mais eu) e que ¢ acorde, repito, co caracter ludico do texto. Nesta
mesma lifia introducimos referencias a Galiza que non estaban no orixinal,
brincadeiras que o lector pode identificar e reforzan ese punto humoristico que
enchoupa todo o libro:

— «deica logo La Voz!» (p. 43) por «Es gibt nicht mehr iiber Politiker
(Spiegel ade!), Staatsaktionen, Kriege, Bestechungsskandale,
also zentralistische Ereignisse zu berichten ...».

—Na paxina 72 introducimos unha referencia ao bolo «Negueira de
Muiiiz (Lugo)» que non se atopaba no orixinal.

—Na paxina 79 describense as diferentes fases do proceso a través
do que bolo 'bolo se fai realidade no mundo. Nunha destas etapas
explicase: «Diversos territorios escapan do control da maquina,
en lugares como Gales, Suecia, Colombia, Estonia, Galiza,
Wisconsin, etc.» (a referencia a Galiza non estaba tampouco no
orixinal).

—Na paxina 164 aparece unha taboa que amosa as relacions de
intercambio (feno) que mantefien entre si distintos bolos. Aqui
introducimos un novo bolo, o bolo triskel, situado no fega Brion
(o lugar no que esté a sede da editorial Axoéuxere), no fudo Rianxo
e no sumi Galiza.

Isto, por certo, non ¢ algo completamente orixinal, senén que
tamén se pode atopar noutras traducions do libro a outros idiomas. Paréceme
coherente coa mesma filosofia e o caracter desta obra, como tamén algunhas
das outras licenzas que me permitin e as que xa fixen referencia. Dalguin xeito
fai que o texto non se anquilose, que se mantefia en movemento, e coido que
esta pode ser unha imaxe moi axeitada do traballo de traducion: un acadar que
o0 texto siga vivo, movéndose alén dos seus propios limites, aqueles que lle
impon a sua lingua orixinal.

Anexo 1

O ‘bu ich, du, er, sie, es, man, Person, Individuum, Kind,
Frau, Mann, Biirger, jemand, niemand
Basis-Gemeinschaft, Nachbarschaft, Dorf, Stamm,
bolo .
- Gemeinde, Kommune
\l/ sila Gastfreundschaft, Existenzgarantie,
Hilfsverpflichtung, Toleranz, Sicherheit
taku Eigentumsbehélter, Privatbesitz, Geheimnis
Kana Hausgemeinschaft, Grohaushalt, Jagdgruppe,
Sippe, Grofifamilie, Freundeskreis, Bande
>|< nima Lebensweise, Tradition, Kultur, Religion,
Philosophie, Stil, Ideologie, Trip
Landwirtschaft, Natur, Nahrungsselbstversorgung,
kodu -
Erndhrungsgrundlage
D yalu Lebensmittel, Nahrung, Kochkunst, Gastronomie
sibi Handwerk, Kunst, Industrie, Werkzeuge,
Produktion, Kreativitit, Téatigkeit
x ali Energie, Brennstoffversorgung, Heizung, Kiihlung,
p Energiekreislauf
&5 sufu Wasser, Wasserversorgung, Bader, Brunnen
Gebdude, Wohnung, Baukunst, Zelte, Hohlen,
£ano Raum
@ bete Medizin, Gesundheit, Heilkunst, Vorsorge
g nugo Selbstmordpille, Tod
Qi Verstandigung, Wissenschaft, Magie, Sprache,
p Medien, Lernen und Lehren

W1/ K Fronarbeit, Auswirtsarbeit, Pflichtarbeit,
ene .
Gemeinschaftsunternehmung
tega Quartier, Kleinstadt, Talschaft
Komitee, Ausschuss, Kommission, Rat,
dala .
Versammlung, Sitzung, Tagsatzung
AV dudi Fremdvertreter, Storer, Spion, Beobachter
D fudo Stadt, Bezirk, Einzugsgebiet, Bio-Region,
Landschaft, Talschaft
@ sumi Region, Gegend, Sprachgebiet, Insel,
Selbstversorgungsbereich
O asa Erde, Menschheit
FR buni Geschenk, Gabe
Gemeinschaftslager, Reservedepot,
-I—l- mafa Gratiswarenhaus, Fahrzeug- und Werkzeugpool,
Notvorrat
feno Tauschabkommen, Zusammenarbeitsvertrag,
Lieferabkommen, Naturaltausch
= sadi Markt, Messe, Jahrmarkt, Tauschzentrale, Borse
e fasi Reise, Transport, Verkehr, Nomadenleben, Walz,
asi ; .
Landstreicherei
>O< yaka Streit, Krieg, Duell, Kampfkodex, Gewalt

Anexo 2

. Eu, ti, el, ela, es, un, persoa, individuo, neno,
ibu P P .
muller, home, cidadan, alguén, ninguén
bolo Comunidade base, vecifianza, aldea, tribo,
- municipio, comuna
sila Hospitalidade, garantia de subsistencia,
compromiso de axuda, tolerancia, seguridade
taku Recipiente para as posesions, propiedade privada,
segredo
Comunidade dunha casa, fogar grande, grupo de
kana caza, clan, familia extensa, circulo de amigos,
banda
nima Modo de vida, tradicidn, cultura, relixion, filosofia,
estilo, ideoloxia, flipe
Agricultura, natureza, autoabastecemento de
kodu ; . o
alimentos, base de alimentacion
U yalu Comestibeis, alimento, cociila, gastronomia
sibi Artesania, arte, industria, ferramentas, producion,
creatividade, actividade
ali Enerxia, abastecemento de combustibel,
p calefaccion, refrixeracion, ciclo enerxético
% sufu Auga, abastecemento de auga, baios, pozos
,._l’ ; gano Edificio, piso, arquitectura, tendas, covas, espazo
@ bete Medicina, satde, ciencia de sandar
8 nugo Pilula para suicidarse, morte
G Entendemento, ciencia, maxia, lingua, medios de
p comunicacion, aprender e ensinar

1/ kene Traballo voluntario, traballo externo, traballo
obrigatorio, iniciativas comunitarias
tega Barrio, vila, habitantes dun val
Comité, xunta, comision, consello, xuntanza
dala N b ) 2 & 2 &
reunion, dieta
. Representante estranxeiro, alborotador, espia,
dudi
observador
Cidade, distrito, conca hidrografica, bio-rexion,
] fudo .
paisaxe, val
@ . Rexion, bisbarra, area lingiiistica, illa, zona de
sumi
autoabastecemento
O asa Terra, humanidade
FR buni Agasallo, obsequio
Almacén da comunidade, depdsito de reservas,
-I—l- mafa grandes almacéns gratuitos, fondo de vehiculos e
ferramentas, reservas de emerxencia
Acordo de troco, contrato de cooperacion, acordo
feno e 2,
de subministracion, troco natural
= sadi Mercado, feira, feira anual, central de troco, bolsa
. Viaxes, transporte, trafico, vida nomade, vida
fasi ’
errante, vagabundeo
>D< yaka Rifa, guerra, duelo, codigo de loita, violencia
Anexo 3

bolos en aleman

Sym-bolo, Anti-bolo, Istan-bole, Les-bolo, Play-bolo, Sado-bolo,
Vegi-bolo, Ara-bolo, Hebro-bolo, Para-boelo, Franko-bolo, Italo-bolo, Ibero-
bolo, Dia-bolo, Anglo-bolo, Bocks-bolo, Bier-bolo, Alko-bolo, Hasch-bolo,
Pyramido-bolo, Konstantino-bolo, Paldo-bolo, Agro-bolo, Modul-bolo, Maso-

bolo, Biblio-bolo, Medito-bolo, Bi-bolo, Tri-bolo, Poly-bolo, Mix-bolo,
Parano-bolo, Tao-bolo, Disco-bolo, Nekro-bolo, Marx-bolo, High Tech-bolo,
Oko-bolo, Sozi-bolo, Sowjet-bolo, Marx-bolo, Helio-bolo, Ikaro-bolo, Aids-
bolo, Anarcho-bolo, Logo-bolo, Mago-bolo, Tara-bolo, Clean-bolo, Coca-
bolo, Palm-bolo, Thai-bolo, Mongolo-bolo, Olo-bolo, Anonymo-bolo, Intimo-
bolo, Mari-bolo, Hyper-bolo, Medio-bolo, Barbolo, Wotan-bolo, Blue-bolo,
Ton-bolo, Basket-bolo, Mono-bolo, Metro-bolo, Krischna-bolo, Jesu-bolo,
Alp-bolo, Bala-bolo, Inka-bolo, Alemano-bolo, Frieso-bolo, Bom-bolo, Ur-
bolo, Neo-bolo, Baby-bolo, Entro-bolo, Digito-bolo, Ana-bolo, Liban-bolo,
Pluri-bolo, Orgo-bolo, Sparta-bolo, Thermo-bolo, Frigo-bolo, Punko-bolo,
Norm-bolo, Waldmeister-bolo, Geissen-bolo, Inkonmensura-bolo, Ras-le-
bolo, usw.

bolos en galego

bolo-grafo, bolo-clean, bolo-tara, bolo-coca, bolo-chevique, bolo-
anomim, bolo-logo, bolo-mago, bolo-xests, bolo-krishna, bolo-mix, bolo-
lingiie, bol-ero, bolo-boreta, bolo-sa, bolo-gay, bolo-galo, bolo-franco, bolo-
italo, bolo-galego, bolo-ibero, bolo-anglo, bolo-bule, bolo-bar, bolo-boi, bolo-
fonia, bolo-cromia, bolo-esfera, bolo-blue, bar-bolo, bolo-medio, bolo-alpino,
bolo-nomio, bolo-bala, bolo-bebé, bolo-primo, bolo-gamo, boloe-técnico,
bolo-valente, bolo-metro, bolo-inca, bolo-clinica, bolo-marx, bolo-anarco,
bolo-piramido, bolo-nesio, bolo-semia, bolo-birra, bolo-polo, bolo-maso,
bolo-olo, bolo-mono, bolo-punk, bolo-frigo, bolo-intimo, bolo-sol, bolo-tao,
bolo-icaro, bolo-son, bolo-teismo, etc.

